
Tuni chiengtan damna, guoljawlna thupi tah toh hing mapuitu I Mangpa 
Jesu Khrist min i phat masa uhi.

Thou inlen, taangkhie in, aziehpen na vah a hing tung ta a! Mangpa 
thupina na tung ah ahing suohta hi. (Isai 60:1).

Jerusalem, Zion tate vah a um ding utlou ua, miel a um tel zaw uhi. Ahin 
I Mangpa’n thoukhie inlen taang khie in na vah hing tung ta achi hi. Tuni 
in nang leh kei a dingin taang khiet apoimaw mama hi. Miel nasepnate, 
gitlouna nasepnate, suolbawlnate, duh-am nate, thangtatnate, sum 
deigawna ten, huoiham nate, kituohlou naten mielnuoi ah ang tousah 
ahi chi i Bible tungtawn ah imu uhi. Siem hun tawh bawlthei, chethei 
a um ikisah lai in miel nuoi a toute lah a na pangkha thei ihidan etphat 
huoi mama isa uhi.

Taangkhie in ka lampi tot ka zuina lam kabawlna lam, ka sepna lam, ka 
ham kampau ka umdante zousie vah bang a tang a akilat a, mite ding a 
damna, hamuonna, kipahna, phattuomna, asuochieng in leh na umdan 
ka umdan miten zuitah Jesu Khrist meel banga amu chieng in a tangkhie 
hipan ding kahi hi.

‘Na vah ahing tung ta hi’ Nang leh ken, I Mangpa Jesu thupieh bang a 
isep ibawl, ingaituona, ihinkhuo tahtah a ilunggul chiengin, vah thupi 
tah na san ding tuni a na mai a nasan ding a koisa um na mu ding hi. 
Isarealten-Isai hun in gimthuohna thupitah leh muolphouna thupitah a 
tang uhi. Tun zong Messia hing peikia ding - Leitung pen mielna nuoi a 
um a, vah hing tung ding I Mangpa Jesu Khrist mama in vah hing tut a 
mielna zousie satkhe ding ahi thu zong tu ni in I Bible tang in a gen ut 
pen ahi. Unau nang zong na umna mun, mun hoilou ahileh, thoukhie 
inlen, taangkhia ding, ivah ang tungta chi thei chien dingin simtu zousie 
i kingen uhi.

Atawpna dingin Pasian hoina zal in itheilou kal un kumkim June haa tan a 
Hattuomte hing mapuitu kung a lungdam thu genkawm in maban hatzaw 
sem a panla touzel dingin deisahna leh hasotna sangpen ka hing pie hi.

Editorial

THU TUOMTUOM 
leh thumpi dingte

 01. ZPYF Co-Ordinator tha: Pasian mapuina toh Zou Synod 
etkawlna nuoi a ZPYF Central Committee thuphasah umsa 
bangin Tv. Gouginsang M.Th. S/O Upa Goumang Central 
Church in Zou Synod huong sung pumpi a Youth Co-
Ordinator hina nna sem dingin ama tahsa ngei interview 
nei ahinua in lah ahita. Aman ZPCS Office ah April 27, 2015 
niin joint bawlta hi. Amaban tahsa hagau a akalsuon ding 
dan leh akizahna dingte Hattuom leh mimal in thumsah va 
ui. Mangpa’n mapui in umpi zing tahen!.

 02. Lay  For women Relations Secretary tha: Pasian hoina toh 
Zou Synod etkawlna nuoi a ZPWF Central Committee in a 
ngansie dungzui un ZPWF Office Bearer ten apeisa April 28, 
2015 niin Miss. Suondeiching B.A Simlai d/o Pu Khamzalien 
New Zoveng aum in Lay for Women Relations Secretary hina 
nna sem dingin lah ahita. Aman May 01, 2015 niin ZPCS 
Office ah joint bawl ta. Amaban tahsa hagau a gin umtaha 
ang sep theina dingin ana thumsah va ui. Mangpa’n ama leh 
a innsung mite chidamna toh umpi tahen!

 03. PYF Leader tha 2015-2017: PCI lieng a Khanglaite 
kipawlkhawmna lienpen Presbyterian Youth Fellowship kum 
2015-2017 sung Leader tha dingin 21st Bielnnial Conference 
in ei Zou Synod apat in Rev. Khamchinkhai Central District 
Pastor nam det ahi. Tambang mopuohna lien ei Zou Synod 
in itan khah uh pen lungdam thu igen uhi. Mangpa’n a 
mawpuohna supiching zou ding ama leh a innsung mite 
chidamna toh umpi zing tahen!

 04. Khut a Bible pumpi gelsuoh sawm in panla uh: PYF 
Lailamveng leh PYF Central Church te panlah na toh Bible 
pumpi Genesis apat Revelation tan gel suoh sawm in pan la 
uh Pasian zal a dam a lungke het lou a ang zaw theina dingun 
PYF Unit chin in ana thumpi chiet va ui. Unit  dang zong 
panla tampi um nalai. Mangpa’n ithei lou kal un Ama thu 
duna hing peta hi.

 05. Pasian hoina leh mapuina toh Zou Synod nuoi a Zou 
Presbyteiran Women Fellowship (ZPWF) Office bearer te 
panlahna toh Zou Synod huong sunga District Head Quarter 
teng leh khopi deu deute vehna (Tour) pei lellel uhi. A totsa 
khuote uh leh amaban tot touzel dingte uh Hattuom leh milip 
in thumna toh bawzui chiet vaui.

 06. Pasian hoina leh mapuina zal in Presbyterian Women 
Fellowship Lailam Veng te saina leh panlahna toh May 7th-
10th, 2015 sung Revival Cum Seminar nei uhi. Thupi “Thou 
inlen Tangkhie in” Thugenpi: Mrs. Chongmuanpui M. Th 
kizang in tahsa, hagau ah kisuh halna thupitah nei ua, mimal 
leh Hattuom milip in phattuomna lienpi nei in maban khela 
pumpum in zouta uhi.

 07. Laa sah thei loute zilna: Zou Synod Music Committee 
thuphasah umsa bang in, apeisa May 15, 2015 (Ziltawpni) 
pen gam buppi huop a Labupi sung a lasah thei nailoute zilna 
um hi. Amun : MGP Folden Jubilee Hall

  Ahun  : 10:00am - 2:00pm
  Resource person: (1) Upa Nengzachin, Muallum 
  (2) Upa Vielkhohau, Bohlui, (3) Upa Jamsianmung, 
  Zomi Colony
 08. Sunday School Teacher’s Training: Zou Synod Sunday School 

Committee thuphasah umsa bang in dated 19th May 2105 
(Tholeni) in Zou Synod biel pumpi huop a Sunday School 
Teacher’s Training lawching tah a zaw ahi. 

  Amun : ZPCS Office
  Ahun : 10:00am - 2:00pm
  Resource person: 1) Rev. Awnkhankhup, B.A, B.D
  2) Rev. Stephen Chinzathang, B.D
  3) Rev. Khamchinkhai, B.A, B.D
 09. ZPYF Diamond Jubilee 2015-2017: Pasian hoina leh mapuina 

muongkawm in Zou Synod nuoia ZPYF a kum (60) chinna 
Diamond Jubilee ahing tung ding 2017 chieng in Pasian hoina 
kilam etna lienpi toh Mangpa kung a lungdam thu genna 
in zang ding uhi. Khum toh kisai in ZPYF huong pumpi a 
Khanglai ten Bible pumpi (4) vei sim suohna leh khut a gel 
suoh ding in hanchiem uhi. Thumpi chiet vai. Tam bang 
Pasian nna sepna in i Khanglaite adin Mangpa lungdamna 
nasep khahna zong hiding in ikinem uhi. Mangpa’n koijong 
Khanglai tambang sil hoi bawl a pan late zousie na maban 
hinkhuo uh lam chinteng ah hing mapui chiet tahen!

 10. Kipahpina leh hanthonna: Pasian in a misiengte thumnate 
hing dawngin tukum i Khanglaite Class - X & XII Board 
a exam lawchingte kipahpina sangpen ipie ua, alawsamte 
thuohpina leh maban pan lah semna ang nei na ding un thu 
ngetpieh vaui.

Reports

Gunpang Seminar Report

Pasian mapuina toh dated. 24th - 26th April 2015 sung teng “Bible 
ah Ki le kia va ui” chi thupi zang in, kou Gunpang District (MEP) 
nupawl ten Seminar Programme Khuainuoi Presbyterian Church 
ah, Bieltu Rev. Mangsuanthang Speaker hina toh nuomtah leh 
kipahtah in ka zang ua, tahsa leh hagau lam ah naahpi tahin ka 
phattuompi mama uhi. Tua leh a khosung Hausapu’n zong kipah 

leh thanuomtah in Seminar mang tengteng neh dingin Bongpi 
(Cow) khat ang tuoh a, tahsa leh Hagau ah ka gilva thei mama uhi. 
Pasian in thupina tang tahen.
Tualeh khosung Hausapu leh a innkuonte, ban ah a khosung mipite 
zousie zong atamsem leh hat zawsem din Pasian in guoljawl tahen.
Kipah ing.
Reporttu
Nu Chingneilam
Secretary 
Gunpang District (PWF)

Reports: ZOU PRESBYTERIAN CHURCH BENGALURU 
Rev. Jonathan Nehlian

  Pasian panpina toh ZPC Bengaluru pai tou zing hi. Chiemteh 
tham neukhat i tahlang ding uhi:-   

 1.  Pu Siampu(Phoenix) in biehinn a ding nylon Chair 6, khat 
a Rs 50 in hattuomte leisah hi.

 2.  Tv Paul Lianhauthang(Indiranagar) in biehinn signboard 
backlit box toh kithuo Rs 4,900/- beiin tuoh hi. 

 3.  Dt.20 February 2015, Zomi Nam Ni in Zou Identity (Zou 
Cultural Dance) lahna BBMP Community Hall, Wheelers 
Road  ah kinei hi. Alaamte min:-  

 i).  Nh. Hohoi (Leader)  ii). Nh Cylia 
 iii).  Tv.Muan iv). Tv.Samuel 
 v). Nh Boinu vi). Tv. Henry Thangboi. 
 vii).  Nh. Mercy  viii). Tv.Joseph 
 ix).  Tv.Pumminthang      x). Nh. Kimte.   

Note: Laamzil sunga refreshment teng Local Pastorpa tuoh ahi. 
Azilna mun: Pastor quarter(lingarajapuram), zil hun sung 
zan 10-12pm, Feb 10-19,2015)

 3.  Pu GS Haupu toh 21st February 2015(Sat) 11am in Pastor 
Quarter ah niengtui dawnkhawmna kinei hi. Local pastor in 
Pu Hau a dingin thumsahna nei hi. 

 4.  Pu Siampu(CPWD) in biehinn a ding Ajanta Wall Clock hoi 
mama Rs 450/- man tuoh hi.

 5.  Miss. Elizabeth Manhoihniang(Air Hostess) in two wheeler 
project a ding Rs. 1,000/- tuoh hi. 

 6.  Youth Evangelizing Servants (YES), Myanmarte Rs 1000/- in 
kipanpi hi. Amaute’n 1/3/15(Sun)in ZPCB totna hing nei uhi.

 7.  Rev Hangpi Manlun, apa(Liansuankhai(88),Chief of 
Hiengtam K) in aumna Lamka a abeisan na tungah Dt. 7 April 
2015(Tue) zan 9.30pm in hattuomte’n biehinn ah condolence 
meeting kineipi hi. 

 8.  Dt.30th Apr.’15(Thur) in Nh Cindy Moi anu, Zenzaniang 
(68) in atenna Daijang khuo a, abeisan na tungah hattuomten 
biehinn mun (Lingarajapuram) ah condolence kineipi hi. 

Reports: HATTUOM NI POIMAWTE MANNA:

Palm Sunday: Tukum Palm Sunday 29/4/15 in Anantharam 
layout, lingarajapuram, flyoverbridge geiah kimang hi. Pantu: Miss 
Hoilam(Ejipura)pang a, Palm Sunday message Local Pastor in nei 
hi. Biehinn sungah “Hosanna” kisam hi. Jesu Jerusalem alut in bawl 
ding atheilou man lut hilou hi. Bawl ding poimaw tah neia lut ahi. 
Jerusalem alut in biehinn asusieng a, damloute adamsah hi. Tamni 
a mipite panlahdan leh I Mangpa patawina apiehdan uh thupi hi. I 
Mangpa patawia aum na dingin puonte leh singbawhte lampi laiah 
apha uhi. Nang leh keiin zong I Mangpa patawina i nichin hinkhuo 
leh umdante ah ilangsah zing na a mah chi ngaituona ang pie hi. 
Tuokhawm Rs 302/- Mipiin Refreshment tuitah kidawn hi.

Good Friday: Jinglam dah 10.30am in bieh kikhopna kipan hi. 
Mipi’n phatna la kisakhawm in tuachin hunpatna Miss Debora Zou 
in nei hi. Recording in Tv Pauboi pang hi. Mangpa ansieng hawmna 
leh Good Friday message Local Pastor, Rev Jonathan Nehlien in nei 
hi. Athupi “Jesu Shina” chi ahi. Tam khawvel ah mitamtah shi hi 
hinanleh khawvel mi tenteng hundamna dinga shi khat zong um 
lou hi. Eite van khuo leh tui hina itan theina ding leh vangam gou 
luo tute ihi theina dingin Jesu hing shi hi.  Ama shina khu eite hinna 
ang suoh tah ziehin Pasian kungah nuomthu tung ta hen! Ama 
guollel tah banga a shina khu guolzawna thupitah ahi…. Tawp in 
refreshment tuitah niengtui dawnna kinei hi. Mipi biehinn dimlet 
in kikai hi. Mangpa phat in um ta hen! Tuokhawm Rs 604/- 

Easter Sunday:  “He is Risen” chi thupi zangin kimang hi. Thupi 
tungtawn in Local Pastor Rev Jonathan Nehlien in Pasian thutah 
genna nei in, Khristiante a dinga tam thawkiani pen  sakhuo 
kingahna, thugin kingahna bulpi hi in gen hi. Tam thawkiana 
umlou in Khristian sakhuo amawhna suoh hi. Tam thawkiana khu 
sakho dang sanga Khristian sakhuo a lamdanna leh tungnunna 
ahi. Thawkiana thu pen pomkip ding ahi, chiin gen hi. Tawpin 
Easter ankuong iimkhawmna kinei hi. Tuonvaite ahielh:- Tv 
Paumuanthang,Tv. Ginmuanthang leh Tv Pauboi ahi. Amaute fel 
thei mama mai uhi. Nungahte’n zong buleh me hawmna leh kuong 
leh beel hepna ah kithuopi uhi. Newsletter  Easter Special Issue 
kisuo hi. Puitu: Miss Gloria Samte, Recording, Tv Pauboi Pantu 
Nu Mangnu. Special songs present bawlte, Miss Jennifer Hoinu, 
Sarjapur, Nh Kimte & Moite, Pa Kevin Zou ahi. Tualeh Easter 
Message, Local Pastor Rev Jonathan Nehlien, M Com BD  in pie 
hi. Mipi talou zen in biehinn kikai khawm hi! Biehinn goldeu bang 
lunggul huoisim sim ta hi. Tuokhawm Rs.919/-

Missionary Day: Ani 7th May 2015 (Thurs) hinanleh, a lemtang 
zaw en in 10th May 2015(Pasianni) in kimang hi. Tamni in 
thugentu in, IEM a kum sawttah field a ana sem, Zou Synod in 

zong IEM tungtawn a ina chawm uh leh tuletu a, SAIACS  a M. Th 
(Missiology) zil lai Rev B Chinlamthang, kichiel in aman mission 
message pie hi. Pastor Lamthang in a genna ah  Willliam Carey, 
India a dinga akipiehna thupi mama chi hi. Pasian a dingin sil 
thupi tup inlen Pasian akipat in sil thupi lam en in achi a, India 
gamsunga missionary na asep kipat tuunglaiin atapa khosih in 
ang shi a, koima a panpi ding umlou laiin aman atapa vuina ding 
kuo akitaw a akivui hi. Missionaryte kipieh dante ithei uh poimaw 
ding hi, chi hi. Tualeh watkin Roberts zong koiman missionary a 
sawl dingin deilou uhi. Hinanleh, Mizoram gama a semsate hing 
pansan in Manipur gammiel ang lut a tunin eite’n khantanhoi vah 
imu ta uhi, chi hi. Missionary nasep pen kipiehdohna hinkhuo ahi. 
Kipiehdohna umlouin koiman mission na sem theilou hi. Pasian in 
atapa tangkhat neisun eite dingin iit louin ang pie hi. Nang leh keiin 
bange i pieh thuh ding? chi hi. Tualeh tunin Speaker pan Missionary 
Box 36 zong latna nei hi. Puitu in Pa Siampu,CPWD pang in, Tv 
Pauboiin recording bawl hi. Pantuin Nu Angela Muanching pang 
hi. Mipi thumkhawmna kineiin, tuokhawm lahna Nh Naomi in 
nei hi. Phatna la Miss Kimte leh Moite, Tv Gogoute’n present bawl 
uhi. Mipi biehinn dim in kikai thei hi. Mi tamtah Missionary Day 
mang ut nanleh suty mulou zieha mang theilou tamtah um hi. 
Tuokhawm Rs 770/- pha hi.

NUPA KAAL THU
(Tungtuon kitulou ding.....)

- Upa Khupsuankham
Cont. Editor.

“Zite aw, na pasalte uh kungah kitulut (tinten) in pasalte aw, na 
zite uh iit (mama) un”. (Eph. 5:21-28).
Nupa ichite innsuongtu ahi ua, 
leitunga mihingte lah ah athupi 
uhi. Leitung innsung zousie a um 
Nupa zousie apat sietna, phatna, 
apawtkhie hi, chi thei ahi. 
Nupa ichite khu teengkhawm, 
g i e h k h aw m ,  n e h k h aw m , 
n u i k h a w m ,  k a p k h a w m , 
s em k haw m,  b aw l k haw m, 
tungkhawm, kuonkhawm, 
thusie, thupha .... tate naute 
thu. Tehpi, tepu kep ding toh 
ki-it dan ding.... geelkhawm a 
vaihawm khawmte nupa ahi uhi. 
Chinapen bangkima ki thutuoh 
leh ki it mamate ahi uhi.

Alelam khat ah genkia zel lei 
..... Nupa dang khenkhat thu 
khat poupou a ngaidan kikum 
theilou, kizatat theilou a zi inla 
kei numei zawdeu kikhengiem 
mai ning chilou apasal pen in 
zong khai zumhuoi gop ama 
chidan enkhe tadi mai ning chia 

lunggel tuonlou, tungtuon ding 
kitu tu mai, tua avele nupi khat 
in zong zanlai a atate zunthahna 
tuikuong sunga zuntui tengpi 
phalbi jingkaal kantha sillai 
apa uh abuohkhum akichi khu 
numeite zong khohsana bei ma 
uh e!

“Zihoi koi in amu zou diei 
ama khu suongmantam sang 
a manphazaw ahia, Pasal in a 
lungtang in ATAHSANG HI 
”. Lamkhat beh hilou in zii leh 
pasal kal igentuo ding hi. Zii 
hoina zieh a apasal in atahsan 
leh apasal hoina zal in a ji in 
zong atahsang tham ding hi. 
Zii hoi ichi innsung hinkhuo 
ah apoimaw a, athuh hi. Zii hoi 
leh anuo ama mite a innsung ah 
lungngiem tah in abawl thei uhi. 
Nu hoi in alungsim goubawm 
hoi a pat in a tate goumanpha 
aguon a, a pasal a pieh beh thei 



2015 | June | Khristian Tangkou 

10

nalai a, alungsim hoi a agamtat 
leh a kamsuoh akilang khe 
pen apat a pasal in azii khu a 
innsung leh a neisun teng leh 
chabi zousie kem dia  amuon 
ngam ahita.

Pasal haw in, tangvalhaw in, 
ngai in mit et nanleh zong ka zii 
tuabang mi ahisih chi atheichet 
zieh a pasal khuolsim na pat in 
anuolam a khutzah chi a pasal 
in a thei hi. A zii in a gensiem 
dante a ngaisah dante amu in a 
pasal in amuongngam ta deudeu 
hi (Jacob 3:13). Tuachin a pasal 
in zong neikha, hampha leh zii 
neihoi kisa in a itt ta deudeu 
a, Pasian hing pieh ahi chin a 
pomhial hi. Kholai thugente 
sangin amau nupa akitahsang 
tuo zawta ua, a ki-iit semsem 
uhi (Math. 12:35).

Nup a  k he n k h at  i n nsu ng 
phattuomna ding a akiselkha 
chiengun a pasal tawpta azii 
tawp nailou, ahisih leh azii 
tawpta apasal tawp nailou 
tungnung kitu a atawp nukhia 
ding kitu tu nalai zong um hi. 

Ki tungtuon tu sih un kenlei ah 
kekha va uteh (Heb. 13:4).

Dammaw, hatmaw, genmaw leh 
nehla dawnlana ituoh khahtah 
a, ta leh nau nei thei lou a i um 
khahtah ulezong iki-iit iki-ngai 
mama laite ngaituo tha zel a ki-
iitna mei tawkuongtha zel ngai 
hi. Numeite abang abang lam 
ah a lungsim uh dawng deu, 
neudeu, nuohbai leh hasebai 
mawh ahi chiengun pasal in 
gumnaw khollou a diemsiem, 
kepsiem, etkolsiem angai mama 
hi. (L) Rev. Ginchinjam a zii in 
abuoisah lai in Zama na zii na 
duottah luot zieh a buoi nave 
leh khen mai in chia akigen leh 
i zii iduot lou leh koi iduot diei? 
chin a dawng hi. Tammi igenna 
san khu ziite khu diemsiem 
ding kepsiem ding angai hi, ichi 
nuomna ahi. I zii tunga action 
ladia “TAK KAPA TAPA” chia 
kiminsiet sangin amau iit zou 
tah a kepna lam ah hanchiempi 
theilei deihuoi hi.

Mangpa’n  s imtute  zousie 
guoljawlta hen.

PIENTHANA
By: Upa Thangzasuan,

Kanaan veng.

Tulai in igam ah, pienthana thu ki hagen sengseng in, mipite lung 
buoi gop ta, hundam kitheilou zong um nalai, tuaziehin tam pientha 
thu houlim ulei chi kahi.
Laisiengthou (II Korin 5:17) 
isim leh tuaziehin mi koizong, 
Khrist a aum leh silsiemtha 
ahita hi. Sil luite abeita a, ngai 
un ahingtha ta uhi.

Mangpa Jesun, Nikodem kunga 
a gen pen, Ama houtu khat 
ahi zieh a mipilte kunga gen 
banga agen ahia, Sawltah Paul 
in Korinth Hattuomte kungah, 
mawltah leh feltah in agen a 
ani ua, agen uh akibang ahi. 
Mi koizong Khrist a aum leh 
kichi pen koiin zong Pasian thu 
a awi leh china ahi. Silsiemtha 
ahita kichi pen nasakho masa a 
pan a nalungsimte heng doh a, 
Pasian nang bel tah ziehin nang 
kilamdang sih nan lechinzong 
Pasian ngai in mitha nahing 
hita hi.

Sakhuo lui pen abeita a, ngai 
un ahingta ta uhi china ahi. 
Etsahnan Nungah khat, amoutha 

leh atunna lam te a dingin 
atha avasuoh chi toh kibang 
ahi. Mi koizong Khrist a aum 
leh kichi pen Etsahnan MDC 
Election anaita a, tunah BJP 
pawl Congress pawl AAP pawl 
na vote na pieh leh BJP aum nahi 
mai hi, tuama bangin Khrist na 
gup leh Khrist aum nahi mai hi. 
Nang Pasian na thei a, Pasian in 
nang ang thei na diei? Thugentu 
tam tahin mipite kunga adohna 
uh ahi.

Tami dohna pen adawnna ding a 
um sa ahi. Bible Sam 139:15-16 
aguha siem a na um lai leh lei 
mun nuoi nung pen a, kilomtah 
a bawl a ka um lai in, kagu 
katangte, nanga kipat phuol ahi 
sih hi. Kalim kibawl kim nailou 
khu, na mit in amu a, ka tahsa 
ka hiengte na lai busung ah aki 
giel siengta hi. En Pasian ithei 
ma sangin, aman ang na thei 
zouta china ahi. Hundam nahi 

ding leh dinglou nang a kinga 
ahi, Pasian napom leh (Khrist a 
na um leh) Pasian taa nahita a, 
hundam nahi zou hi. Khelnan 
Hundamna a daal zou diei?

Khelna khu chini a um hi
1) Adam khelna iki koppi
2) Eima mimal khelna

Adam khelna iki koppi pen in 
Hundamna adaal nah mama a, 
tuaziehin Mangpa Jesun Khros 
ah ang tat doh angai vot hi. 
Tuachin, hundamna dawngkot  
ang kihongta hi. Na gintat a, 
napom leh suohta nahita hi. 
Adam khelna gotmun meidil 
apan a suohta a pit nahita hi. 
Halleluiah.

E i m a  m i m a l  k h e l n a  p e n 
Mangpa Jesun ang tan kha sih a, 
zong ang ngaidam sih hi. Michin 
in, atu bangbang a at ding ang 

chisan hi. Hundamna pen adal 
zou sih a, damsung hinkhuo 
pen asukha mama hi, pap in ang 
nuodel sah hi, ang phah hunhun 
in ikhelman imu chiet ding uh 
ahi mai hi. I gennuom pen khu 
pienthana ahia, tu a i gen teng 
khel a dang umlou ahi. Koi in 
zong Ama Mangpa Jesu kipahpi 
poumate kungah Pasian in atate 
hitheina apie hi. (John 1:12-) 
Tuaziehin tuin vang Khrist 
Jesu a um te a dingin siemmaw 
tansah na mawngmawng a um 
non sih hi Rome 8:1- Dan in 
zong siemmaw ang tan thei non 
sih hi. Kolosa 2:14-15.

Genbe ding tampi um nalai thei 
tel zoulouna um uleh nang dong 
thei zing ding uhi. Simtu zousie 
Mangpa’n theitelna toh hing 
guolzawl tahen, Amen.

PENTECOST IN ANG TUT DIA 
DEIHUOI KHENKHAT 

- Pa Mangkhanpau
V. Bethel

Thumapui: I gam a puohnat huoi kasah mamate ahileh mani kithat 
(suicide), kiteitam, lungkietna, kingaisietna, kikhenzahna, thunei 
ding kituna mani ang masielna, Pasian sanga sum ngainatna, dan 
bei a gamtatna, kilang khenna, mani kidei khopna, zawl kisaisanna, 
maibi-maiba gintatna, zankhat thu a hausat sawmna, degree or 
title ngaisahna, milien-milal maipha etna, imulou phoh ham a, 
hinkhuo kilebulna, nehguna, huosanna, thanghuoina, gimnei tah 
leh mulkim huoi tah a gamtatna leh adangdang ten i gam anehsiet 
zungzung nate kithei mawbawl a humpi tung a tou kawm a huham 
taha vaihawmnate leh adang dang zieh a gawtmun lut ding kibelap 
sah tute ahi.
Shi hunlou a shi, meithai hunlou 
a meithai taga hunlou a tagate 
totchilna, vutsabuohna suh 
hasietnate zieh a igam damlou 
mai hilou in hamsietna, gawtna, 
elngat leh adangdang ten azui 
zieh a U.K gam a sakhuo 
puosietna alaw zia um nonlou 
a Revival lou ngal in asiem 
hoi zoulou ding khop hial a 
puasietnate tung ding na lampi 
zui leh mah a zuitute zangkhet 
Belampu dih loute ahi.

Tam atunga tahlat a umte 
nahina ahi khahleh zada sinlen 
PENTECOST IN ANG TUT 

DIA DEIHUOITE bangbang 
ahiei chi sui zawlechin nadamna, 
nalawchinna, nakikhelna hikha 
mawlou ding hi.

Hanthawnna ahi: Bible ah 
hanthawnna kamteng 10,000 um 
kichi hi. zausih un, lungkham sih 
un, mangbang sih un, lungkesih 
un, keiman kang umpi hi, kang 
suhat ding hi kang taisan sih ding 
achite ahi. Mihingte hi dengdel 
taha siem ihi ziehin Scientist 
khat chiengkhut toh avah kichi 
khu dih hi. Tuaziehin tahsa hiin 
hagau hitaleh amalou a kalkhat 
zong suontheilou leh mitphetkal 

zong hoi theiloute ihi chi 
theichien a HANTHAWNNA 
TOH Khrist Hattuomte siemhoi 
sawm lei damna um sun hiding 
hi. Chipen - nidang a sapgam, 
kolgam, meitei gam chau a 
suicide um isah leh eigam 
ah zong amatal mama hi. Tu 
ibah tou zel leh i maban ding 
ngaingam huoilou hi. Tami 
azung isui leh bangzieh amaw 
khat a lungkia, kingaisietna 
in azui zieh a mani kithana 
tan tung ahi chi imguollou in 
a lang hi. Bangzieh adiei ichi 
l e h  H A N T H AW N N A  TO H 
Belamte ituom damlou zieh 
ahi.

Theib e  d ing  k hat  ahi leh 
hanthawnna kamteng khu 
Pasian a ahia, lungkiatna, 
kingaisietna ahileh setan a ahi. 
Tanga Mosi, Eliza, Jeremiate 
leh Abraham Lincoln ten zong 
kingaisiet hun anei uhi. Hinanleh 
hanthonna Pasian hamuontu 
hagau siengthou Pentecost nia 
tui leh mei akihawm a mi 3000 
piengtha sah Pasian in zausih 
un kingaise sih un, lungkesih 
un, keiman nabuoina uh kamu 
pailet hi. Bawlmaw neilou Pasian 

ka hi chia ahanthawn ban ah a 
kolbulna ua pat suoh tatna dah 
atum ging bang a nang bil a zong 
atum ging dan za dingin Pasian 
in na bil hing suh vang sah hen, 
Amen. 

Unau tami mun a suohta zou 
nonlou ding khophial a lungsim 
kisia a lamet bei nahileh “Thou 
inlen taang in, ding inlen 
kipah thu gen in” Lam-et bei 
a na umna mun apat lam-etna 
tha hing guot zieh in, Amen, 
Aziehpen lam-et beina mun a 
um a lungsim kisia a suicide 
tan katung lai a Bethlehem 
Alsi in ang salvah zieh a lam-
etna tha toh hing kaithou ka 
Pasian in nang dinga Barnabas 
(Hanthonpa china) hiding a ang 
siem piching bang a piching 
dingin mittui luongkawm in 
kang hanthawn hi. Thou in 
hangsanna ahi ipoimaw uh, 
Hanthawnna leh hangsanna 
thumal akinai bangin agen ut 
zong akinai hi. Tualeh tunia 
hansanna chia igen son dan 
ahileh e.g Jonah Nenevi khopi 
Revival tuntu dia sawl hinapi 
a sawl ahilouna lam a shi ngap 
zen a ahansan na lampanghilou 



Khristian Tangkou | June | 2015

15

ahi ban ah Anania te nupa 
hansan louna ding a ahangsanna 
lam zong ahi sih a, Saul David 
mai a hansanlouna ding mun 
a hangsanna dihloute apeipi 
banga peipi ding chi lam hilou 
hi. Amabou Hagau siengthou 
Pentecost nia michin tunga ang 
kihom lai a langtang tah a Pasian 
bengam nonloute, Jesu nuazui 
kahi kichi ngam nonloute leh 
ginlelna akipum dimte hagau 
siengthou in hangsanna apeih 
zieh a Dame care ahinkhuo a 
hing Rome Kumpite, Judate 
hin koi hitaleh Khantanhoi 
daltute mangsanga hagau 
siengthou in Hangsanna apieh 
pen ahii dei. Ahilou leh Local 
level a gospel ipeipi dante uh 
(L) Pu Gougin in atapa kunga 
“Abukom nasim maw? achi 
bang ihita chi kimu phot vai 
chipen zawigen a hemgena, 
maipha en kom a genna ten 
gospel ahina tah value mangsah 
a tuakhu Pasian lungthahna 
ahi bana Hanmsietna in zui lai 
ding hi. Bang zieh in Paul in 
“Ka khantanhoi gen utoh kikal 
khantanhoi dang gen aumleh 
HAMSIAT IN um hen” chi ahi. 

Khantanhoi dang chi in ahuop 
ahileh Khantanhoi genlou lou 
din igente uh zong huop hi. 
Tami Gospel gamgi neilou pen 
in chi chin, namchin, gamchin, 
hamchin teng a na asep dan 
lamdang vawt chi lou ngal ... 
ban ah tu abah leh National 
level a gospel doudalna nasep 
BJP te apat nasatah a hing piang 
kia ding ahi chi pen ......... Israel 
in Igypt a beldotna tuoh lou 
leh a Pasian uh suilou ding 
uhi. Tuabang a BJP tungton 
a beidotna, suhgentheina, 
suhmangthaina silguon a umten 
Khristiante  ang tathiam ding a 
china gam a Pasian Hagau um 
BJP ten India a ahatlutna uh 
hing hizaw ding hi. Halleluiah 
chipen - “Lei a lalten dounanleh 
uh agam a zah deudeu ding 
hi” chi phatna laa dungzui in 
theibe dia hoi ahileh Khristian 
ten munchin Khristian a ihei lut 
som banga BJP lten North East 
Hindusm a heilut khu asiltup pen 
uh ahi dungzui in “North East” 
chi tazen uhi. Amabou bangteng 
tuoh in bang tobang dinmun ah 
ding nanlei Khrist itna apat hing 
khen zou ding sildang umlou 

ahi banah “Keima ah ginum un 
shi ding hinanlechin keiman 
hinna Manglukhu kang pe ding” 
chipa bou ahi, shipi kham Jesu 
kiphalna; Pentecost gaa chi 
tuomtuomte ahileh Point ni (2) 
igen zou ta a a (3) na ding ahileh 
kiphal na ahi. Nasepte 2:42 
na HATTUOM MASATE chi 
thupi nuoi isimleh chang 44 na 
ah agingta zousie aum khawm 
ua bangkim akikop uhi 45na ah 
tualeh asil nei zousie uh a zuoh 
ua, akitahsapna bang un a unpi 
lah uah ah um zel uhi ( ithei be 
ding khat ahileh - Ananiate nupa 
kiphalna vagei toh Pasian hagau 
in kiphalna bukim toh akhel 
lamdangte lah a aki phumlut 
som uleh dahkal in zong hal 
man lou in shi hoilou in adin shi 
hilhel uhi). Tami thu apat bang 
nazil doh ei? Khristmas chia 
kakiphal hi. Kakiphal hi chia 
mitsing zen a laa sanapi som-

a-khat pelou, silpieh a nasepna 
lam a bilbing kibawl itam ama 
ang chisah hi.

Chipen - Six Pay masang a crore 
1 val bang tungte kihinapi tua 
crore 1.6 vel hi lai hi. Six Pay 
masanga crore 1 te tun crore 
4 tan vel atung ta uhi. Ei lawi i 
Pasian nasep dante uh ichitlou 
dan kithei mawbawl nanlei tung 
apan theilou nei lou i. Amabou 
silpieh lam a idin munte un gen 
ut tampi nei hi chi imguol louin 
kilang hi.

T h u z a w n a :  “  N a 
kipawlkhawmnate uh ka luoh 
suoh” chipa Pasian in Pentecost 
Day (Day of Prayer) chia PCI in 
inei thutuom hita leh pomtah 
pawi ahi a tunglam a agim 
namtui izam tousah a, aluoh 
suohna khu pomtah pawi 
namtui hidin athu guolzawl 
hen, Amen...

PALM SUNDAY KIMAN DAN 
A THU ZONG THEISIEM NGAI KASA HI

- By: Upa K. Mangpau
Sangaikot

Ei Synod sung ah zong Hattuom tam zoten imanthei taziehun 
ikipahpi uhi.

Athu umdan tambang ahi:

 1.  Palm:- Tum... china ahi.

 2.  Sunday:- Thokiana ni ahi

 3.  Sabiltung:- Ganta lah a musit um pen ahi

 4.  Jesu:- Musit a um ding ahi zieh in Sabil tungah tuong hi

 5.  Sabiltung sa akha ahi

 6.  Sabil tunga atuon in:- Kingainiam na a ensah hi

 7.  Thunuoilut a gal zaw ding etsahna ahi.

 8.  Thupitah a gal sat ding hi leh (Sakol) Jesun zang ding hi.

 9.  Sabiltung neipa:- (Joseph) ahi

 10.  Tuipitung a Jesu thugenna kuong khat pen zong (Josep) kuong 
ahi.

 11.  Jesu Annzaluina pindan inntung khu (Joseph) inn ahi.

 12.  Joseph khu Judate vaihawmna sang pen (Sanhedrin) member 
(71) te lah a pang pha ahi.

 13.  Mathiew 21:1 apat sim suohin .... Jesu Jerusalem zuon a 
hingpei Olive muol (Bethpage) ahing tung ua (Sabiltung) la 
dingin mi ni a sawl hi (Sabiltung) neipa (Joseph) ahi.

 14.  Sabiltung tung ah puon a pha ua Jesu atuong hi.

 15.  (Bethepage) apat Jerusalem mel (1) in agamla hi.

 16.  Jesu malam a peiten puon apha ua anua a peiten --- David 
tapa--- Hossana Mangpa min a hing peite khu --- Hampha 
hi Tungnungpen ah--- Hossana chiin akikou uhi.

 17.  David tapa .... Jesu Messia (Sathaunu) china ahi. Hossana ... 
hing hundamin kang ngen uh china ahi Mangpa min a peite 
a hampha ding ma ahi.

 18.  Kidron lui pang phaizang ah khopi tunkot ah alut uhi.

 19. Tuami hun a Jesu a zuidan uh Hossana samte

 (a)  Loikhatte --- Jesu sillam dang bawl ennuom a zui pawl um 
uh

 (b)  Loikhatten Rome Kumpi hing doupi leh chia zui pawl um 
uhi.

 (c)  Loikhatten Jesu ding a kiphal etsahnan apuonte uh pha leh 
unau nang bang chinna jui ei?

 20.  Hossana eite sam dan i et leh (Khovah masang) mite 
(thomasang) in isam zel uhi. Tuapen dihzou dingin kagingta 
sih hi Bible i et leh Sabil tung lahhun khu khova ahi a 
Jerusalem a lut un zong mipi in ana muthei uhi. Biehinn ah 
zong (Sum hehte leh Palva zuohte na touta uhi. Tuajiehin 
(Sun vai ahiding hi). Tuban eiten zong vai kikhop kuon 
chiengin khomuol apat Hosana sam in Biehinn sung tan sam 
in kikhopna nei suoh pai lei hova ka chi hi.

 21.  Jerusalem Biehinn ang tung ua (Sum hehte Palva zuoten) 
Amu in Jesu alungthah chi Bible ah imu uhi Palva zuote, 
Sumhehte, touna leh dokan akhule pieh hi.

 22.  Sum heh dan Pasian sum pieh ding khu (Rom Kumpi lim) 
touna oilou Juda sum a henngai ahenman paisa (100) pai 

sakhat(1) ahi. Palva bazar ah paisa (3) thum a kileithei hinapi 
Siempu in Biehinn ah kizuo te a sieng chi in paisa (75) in 
leisah hi. Sum hengte leh vapal zuote khu Siempu Anna te 
innsungmi ahi. Tuakhu Jesun athei a ka pa inn suommangte 
inn na suosah uhi. Ka pa inn thungetna inn kichi ding hi achi 
hi.

 23.  Jerusalem Biehinn compound Fit 1300 amai kalsom (30) apat 
Gentel te Pasian Biehna tah ah vapal zuote sum hete tou uhi.

 24.  Biehinn sung ah damlou tampi damsah in naupangten 
Hossana sam nalai uh Siempu mangte leh Dansiem syete 
lungkimlou in Jesu dong uh naupang kikoute nazai chi uhi.

 25.  Jesun Laisiengthou (Sam 8:2 ni in dong lien hi).

  Aban kumkia chieng gen kia vai

  Simtute Pasian in theisiemna hing petahen... Amen.

ZPWF COLUMN

21st April to 20th May 2015 sunga Tunnu limbel phungvuona 
hing pete leh ZPWF 6th Session ah Tunnu Liim bel ading a Ginna 
thuchiem hing pepaite tam anei a bang ahi. Tua leh thakhat a suo 
kim thei lou ahizieh in abanban a hing ki suo tou zel ding ahia, ana 
thei siem chiet dingin iki ngen sawnsawn uhi.

  MIMAL LEH A DANGDANGTE
 1. Nu Chingngaikim, Zomi Colony Hausanu Chini Pecket  

Sawm (10)
 2. Tubuang, PWF apat Anntang Kgs - 88

 3. Nu Tingzavah, Secretary ZPWF apat Mimi Box-1
 4. Pa Kapzagin-te nupa apat Anntang Half bag khat leh dal 

Kgs-2
 5. Pi Thangneivah, Lailam Veng atute Birth Day present Rs. 100
 6. Mosi Prayer team, Lailam Veng Rs. 100
 7. Nh. Tracy Lamneikim Dubai d/o Limsei Tuibuang Rs. 16,000
 8. Mrs. Flora Hatnu, U.K Rs. 60,000
 9. Mission Board Committee, Shillong Rs. 5,000
 10. PWF - Singngat Dist G/T Rs. 850
 11. PWF Tuivai District G/T Rs. 1,900
 12. Nu Vungsuankim, Behiangjang Rs. 1,000
 13. Upa Thangchinhang leh Nu Ngaikhannien, Behiangjang Rs. 

250
 14. Pa Khaiminlian, Lailam Veng Rs. 2,000
 15. Nh. Nengcha, Behiangjang Rs. 100
 16. KWU Tuila Area Rs. 300
 17. Nu Nemlhing, Hengkot Rs. 100
 18. Nu Nienenniang, Moreh-II Rs. 500
 19. Upa Goukhanthang, Moreh-II Rs. 100

  ZPWF 6th Session a pete
 1. Upa Kapkhanthang, Tuibuang Rs. 100
 2. Mankhanngai, Lailam Veng Rs. 100 
 3. Ngaisianmoi, Lailam Veng Rs. 100
 4. Lhaizaniang, Zomi Colony Rs. 50
 5. Nianngaihmang, Lailam Veng Rs. 100
 6. Chiinmuanching, Lailam Veng Rs. 50
 7. Chiindeikim, Kanaan Veng Rs. 20
 8. Chingngaihniang, Muvanlai Rs. 50
 9. Donkhanching, Tongdam Rs. 50
 10. P. Niangzahat, Tuibuang Rs. 50

 11. Veikhoniang, Zoumunnuam Rs. 50
 12. Chingnou, Lailam Veng Rs. 100
 13. Ngaineihat, Behiangjang Rs. 50
 14. Nelching, Tongdam Rs. 50
 15. Niankhanniang, Tangpijol Rs. 20
 16. Vungmang, Simveng Rs. 100
 17. Vungneikim, Saiboh Rs. 50
 18. T. Manneikim, Zomi Colony Rs. 100
 19. Chiinkhoman, Nungshai Rs. 100
 20. Zemngaichiin, T. Tangnuam Rs. 100
 21. Upa Khupchinzam, Awnkap Khuo Rs. 100
 22. Chingnou, D. Phailian Rs. 100
 23. Haungaihvung, Behiangjang Rs. 100
 24. Dimngaivung, Tongdam Rs. 50
 25. Niangneikim, Zomi Colony Rs. 500
 26. Chingkhanvung, Kanaan Veng Rs. 50
 27. Didim, Daijang Rs. 30
 28. Hatzavung, T. Tangnuam Rs. 100
 29. Chingngaimang, Tuibuang Rs. 50
 30. Chinghoiniang, Hiangzou Rs. 20
 31. Hatzalam, Tuibuang Rs. 100
 32. Zamkholal, T. Daijang Rs. 50
 33. Mangnian, Tuining Rs. 100
 34. Chinghoinuam, Zomi Colony Rs. 500
 35. Suanchinpau, Muallum Rs. 100
 36. Ngaizaniang, Daijang Rs. 10
 37. Mankhanching, New Zoveng Rs. 20
 38. Chiinngailun, Bible Hill Rs. 100
 39. Ngailhing Rs. 100
 40. Khamniang, New Zoveng Rs. 50
 41. Chingzaluan, Tuibuang Rs. 50

 42. Chiinsuanhoi, Hiangzou Rs. 100
 43. Upa Kapkhanhau, Bohlui Rs. 100
 44. Mannianngai, Lailam Veng Rs. 300
 45. Ngaisuanching, Tuibuang Rs. 50
 46. S. Niangsuanching, Lailam Veng Rs. 100
 47. Dimzavung, Tangpijol Rs. 50
 48. Ngaihching, Muallum Rs. 100
 49. Lunkhanman, Tangpijol Rs. 20
 50. Muanching, Tuibuang Rs. 20
 51. Hauching, Hiangzou Rs. 50
 52. Nemngainiang, Sabual Rs. 50
 53. Niangkhodim, Behiang Rs. 50
 54. Thangkhanpau, Kamdou Veng Rs. 100
 55. Manmuanching, Lailam Veng Rs. 20
 56. Vungmuanching Rs. 100
 57. Zamchinthang, Hiangzou Rs. 100
 58. Ngaimang, Muallum Rs. 30
 59. Manzamuanching, Lailam Veng Rs. 50
 60. S. Niangneilam, Lailam Veng Rs. 100
 61. Mannu, Awnchinkap Veng Rs. 30
 62. Veikhotin, Hiangzou Rs. 40
 63. Lalam Mangjing Rs. 100
 64. S. Niankhanching, Lailam Veng Rs. 100
 65. Rev. Kaimuanlal, Singngat Rs. 100
 66. Upa Sianzahau, Zomi Colony Rs. 500
 67. Nianglam, Sabual Rs. 100
 68. Lamkholal, Zomi Colony Rs. 100
 69. Manlunching, Lailam Veng Rs. 100
 70. Upa B. Chinzathang, Daijang Rs. 100
 71. T. Dousuanhang, Central Church Rs. 50
 72. Upa M. Kamzadou, Zomi Colony Rs. 100

 73. Muangneichiin, Sugnu Rs. 300
 74. P. Niankhanching, Lailam Veng Rs. 100
 75. Mangneiching, Buhsau Rs. 500
 76. Mankhanniang, Buhsau Rs. 50
 77. Pauzaching, Tuibuang Rs. 50
 78. Mandeingai, Kanaan Veng Rs. 100
 79. Zangnem, Tuibuang Rs. 50
 80. Luankhanching, Rs. 50
 81. Chinghoiniang, Central Church Rs. 100
 82. Niangenngai, Behiangjang Rs. 100
 83. Chingngaihsang, Kanaan Veng Rs. 20
 84. Maman, Zomi Colony Rs. 100
 85. P. Khaikhanpau, Zomi Colony Rs. 100
 86. Chingngaichiin, Tuibuang Rs. 100
 87. Mangnu, Mangjing Rs. 20
 88. Mary Siannuam, Muallum Rs. 50
 89. Suanching, Muallum Rs. 50
 90. Dimsienzem, New Zoveng Rs. 50
 91. Nenem Rs. 20
 92. Thambasana, Mangjing Rs. 100
 93. Donneiching, Zoveng Rs. 100
 94. Nemneikim, Daijang Rs. 10
 95. Ngaikhanching, Zoveng Rs. 20
 96. Ngaisuanchiin, Zoveng Rs. 20
 97. Esther Manngaihniang, Tuibuang Rs. 20
 98. Kaisuanpau, Tuibuang Rs. 20
 99. Dimngaiching, Daijang Rs. 10

YEAR PLANNER FOR - 2015
 No.  Particular  .....................................................................................Date
 1.  New Year .......................................................... January 01, 2015
 2.  ZPYF Khawmpi ......................................... January 16-18,2015
 3.  Sunday School pat hun  ................................. January 11, 2015
 4.  Missionary Khawmpi .............................February 13-15, 2015
 5.  ZPWF Khawmpi  ........................................ March 20-23, 2015
 6.  Palm Sunday ......................................................March 29, 2015
 7.  Good Friday  ....................................................... April 03, 2015
 8.  Easter Sunday  ..................................................... April 05, 2015
 9.  Half Yearly Audit ............................................May 04-08, 2015
 10.  Missionary Day .....................................................May 07, 2015
 11.  Pentecost Day ........................................................May 24, 2015
 12.  Sunday School Kumkim Laivuonna ..................May 31, 2015
 13.  Haitha ................................................................August 02, 2015
 14.  ZPYF Day  ........................................................August 30, 2015
 15.  Sepguol  ................................................September 01-27, 2015
 16. Sepguol kisuhtuona ...................................September 27, 2015
 17.  Synod Day ..................................................September 10, 2015
 18.  District Khawmpi PYF ........................... October 02-04, 2015
 19.  District Khawmpi PWF  ......................... October 09-11, 2015
 20.  Zou Nampi thumkhawmna .........................October 13, 2015
 21.  District Khawmpi  ................................... October 23-25, 2015
 22.  Sunday School Kumtawp Exam ...............November 01, 2015
 23. Presbytery Khawmpi  .......................... November 06-08, 2015
 24.  Annual Audit  ...................................... November 09-13, 2015
 25.  Synod Khawmpi  ..................................December 10-13, 2015
 26.  Khristmas ................................................... December 25, 2015
 27. New Year Eve .............................................. December 31, 2015

